
Nesakīk... 

Nuors pas vedo laukūs pūrā aug,  

Skarba rodėni nesunešau i jaujė, –  

Nesakīk, ka gal būt laimės daug:  

A žėnā, kėik mon išgierė kraujė?  

 

Vėsa vargana omžieli  

Vākštiuojau solinkės.  

Ont žemaitėškas skūrelės –  

Rusėška vatinka.  

 

Darbus bėngės, abongū atšvėstė  

Netoriejau ni sīluos, ni laika.  

Tik veiziejau pakaitė pakrėstė,  

Prisišniaukės arklė šūda tvaika. 

 

Ė par kuožna kaima talka  

Joukies babaleikas:  

Ka rēks mestėis ont botelkas,  

Pranis – ni kapeikas... 

  

To neklausē, a nenuvargau.  

Neipīlē nikumet bornelės.  

Mūsa laiks trumpie – i žėima trauk  

Paišėnās sparnās baltuos varnelės... 

  

Nuori – joukės a pėpnuok,  

Kramie – vėinas biedas.  

Vargū mon nemėnavuok  

Nuors jau priš Kaliedas. 

  

Kas, ka vedoms laukūs pūrā aug?  

Būtėnā paklausio sava Manės:  

Pasakīk, a gal būtė laimės daug,  

Je jautīs gīvenėma praganės? 



  

Linkst jau galva pri žemelės.  

Saka, mon pritinko,  

Ka nebūt matīt koprelės,  

Vakštiuot so vatinko... 

 


